NAJČEŠĆA PITANJA VEZANA ZA AMPUTACIJU
1. ŠTA JE  AMPUTACIJA 
Amputacija  je hirurški postupak kojim se uklanja neki organ ili neki njegov dio. Amputacija se primjenjuje kod oboljenja i povreda kod kojih nema mogućnost izlječenja ili pri teškim infekcijama i malignim izraštajima gdje postoji opasnost po čitav organizam. 
2. POSLJEDICE AMPUTACIJE

- gubitak funkcije amputiranog dijela tijela
- promjena raspodjele težine tijela zbog gubitka težine

- poremećaj kordinacije tijela
- poremećaj ravnoteže

- promjene  načina  života i svakodnevnog funkcionisanja
3. UZROCI AMPUTACIJE 

- povrede

- diabetes mellitus

- bolesti perifernih krvnih sudova

- tumori, kongentalne anomalije

4. BOL NAKON AMPUTACIJE 

BOL  NAKON OPERATIVNOG ZAHVATA

Ovaj bol je normalan dio operativnog zahvata prlikom kojeg koža, živci, kosti, mišići, moraju biti sječeni.Takav bol obično prestaje nakon što se povuče otok i rana počne da se stabilizuje. Lijekovi protiv bolova mogu pomoći u smanjivanju ovog bola. Pitajte doktora koji vrstu lijekova i koliko dugo možete koristiti.

BOL U PREOSTALOM DIJELU EKSTREMITETA
Ovaj bol osjećate u preostalom dijelu amputiranog dijela tijela. Bol možete osjetiti i dugo nakon operativnog zahvata. Preostali dio amputiranog dijela tijela može biti osjetljiviji od ostalih dijelova tijela. Ponekad, bol vas može upozoravati da postoji nešto na šta trebete obratiti pažnju. Zato nemojte ignorisati taj bol. Najbolje je odmah uključiti adekvatan adekvatan tretman prije nego se bolovi pojačaju. Ne postoji pouzdan tretman niti metod koji vam mogu garantovati smanjenje i otklanjanje bolova, ali ima jako puno stvari koje se mogu pokušati. Uobičajeni lijekovi protiv bolova u nekim slučajevima mogu pomoći. Ponekad je operacija neophodna. Ponekad nijedna od metoda ne pomaže, i jednostavno morate naučiti živjeti  sa tim da možete samo umanjiti bol i da on ne može potpuno nestati. Alkohol i ostale vrste narkotika mogu samo pogoršati bolove.

FANTOMSKI BOL

Ovo je bol u dijelovima tijela koji su amputirani. Fantomski bol se razlikuje u preostalom dijelu ekstremiteta! Oko 50 – 80 % amputiraca imaju fantomski bol. Takav bol varira od osobe do osobe. Za neke ljude je to skoro zanemarljivo. Za druge to može biti izuzetno neprijatno i može ih spriječavatoi da rade bilo šta. FANTOMSKI BOL NIJE ZNAK LUDILA. Uzroci fantomskog bola nisu potpuno jasni. Ne postoji NIJEDAN jedini pouzdan način način na koji se taj bol tretira, ali postoje mnogi načini da se pokuša ublažiti ovisno o tome  na koji način se taj bol javlja. Nikad nije dokazano da je operativni zahvat pomogao u smanjenju ili otklanjanju fantomskog bola. U većini slučajeva, jak fantomski bol nestaje tokom mjeseci. 
5. REHABILITACIJA NAKON AMPUTACIJE
ZAUZMITE ISPRAVAN POLOŽAJ TIJELA

Kada se zglob ukoči u jednom položaju, to se naziva kontraktura i postaje vrlo teško ili gotovo nemoguće nositi protezu. Jako je važno spriječiti kontrakture. To ćete uraditi ako većinu vremena držite zglobove istegnute, ne savijene.

KORISTITE ŠTAKE ISPRAVNO

Veoma je važno da imate odgovarajuće štake. Prostor izmedju pazuha i štaka trebao bi biti širine dva prsta. Rukohvat štaka treba biti u visini vašeg zgloba. Kad hodate sa štakama, težinu trebate premjestiti na ruke i ručne zglobove. Ako se oslanjate na pazuh onda možete pritisnuti nerve što će prouzročiti bolove i povrijediti vam štake i ruke.

AKO VAM ŠTAKE NE ODGOVARAJU, TRAŽITE OD PROTETIČKOG CENTRA DA IH ZAMIJENI. ILI IH SAMI PRILAGODITE.

HODANJE SA ŠTAKAMA ( samo za osobe sa amputacijom jedne noge )

· prvo pomjerite štake naprijed, za oko 30 cm. Iskoračite preostalim dijelom ekstremiteta /protezom

· preostali dio ekstremiteta/protezu smjestite izmedju štaka

· podignite zdravi ekstremitet i primaknite ga štakama

PENJANJE STEPENICAMA/SILAZAK NIZ STEPENICA

Kod penjanja uz stepenice, prvo zakoračite zdravim ekstremitetom, zatim povucite štake i preostali dio ekstemiteta/protezu

Kod silaženja niz stepenice, nemojte skakti. Prvo stustite šake, zatim privucite štakama preostali dio ekstremiteta/protezu, a na kraju spustite i drugi ekstremitet.

6. PROTETISANJE
KAD ĆU DOBITI PROTEZU ?

Nakon amputacije, nakon što vam rana zacijeli i nakon što preostali dio ekstremiteta vježbanjem i zamotavanjem pripremite za protezu. Obično je to 4 – 5 sedmica nakon operacije, ali može potrajati i duže zavisno o tome gdje vi živite.

KOLIKO DUGO ĆE MI TRAJATI PROTEZA ?

Prema procjenama, većina proteza traje 3 – 5 godina. Ovo takodje se može razlikovati od mjesta do mjesta i može zavisiti od stepana vaše aktivnosti.

ŠTA TREBAM RADITI KAKO BI SE PRIPREMIO ZA PROTEZU?

Tri su osnovne stvari :

· pobrinite se da ne dodje do kontraktura (kada se zglob ukoči u jednom položaju )

· zamotavajte preostalio dio ekstremiteta na najbolji način kako biste ga pripremili za nošenje proteze

· vježbajte kako biste ojačali cijelo tijelo kao i pojedine mišiće koji će vam biti potrebni da hodate sa protezom

DA LI JE LAKO NAUČITI KORISTITI PROTEZU?

Naučite se koristi protezom je naporan posao. Za to treba vremena, ogromnih napora, snaga, stepljenja i ustrajnosti. Treba naučiti :

· kako da vodite brigu o protezi

· kako da je stavljate i skidate

· kako da padnete i dignete se na siguran način

· da se brinete o sebi kao npr. oblačite

· da hodate na raznim vrstama terena

· i još mnogo toga

DA LI ĆU MORATI KORISTITI INVALIDSKA KOLICA?

Ako imate obostarnu amputaciju, vjerovatno ćete neko vrijeme koristiti kolica.

DA LI ĆU MORATI KORISTITI ŠTAKE ?

Amputirci sa jednostranim nadkoljenom amputacijom će možda osjećati da je bolje da neko vrijeme koriste štake. Čak i kod podkoljenih amputiraca, koji obično nemaju problema prilikom nošenja proteza, može se ukazati potreba za korištenjem štaka, kad na primjer preostali dio ekstremiteta bolan, kada se tuširaju ili jednostavno se žele odmoriti od nošenja proteze.

ŠTA NAKON DOBIJANJA PROTEZE I ODLASKA KUĆI ?

Stalne posjete protetskom centru će postati normalan dio života. Pravo podešavanje kalupa proteze učinit će da vam proteza bude korisna, a nepravilan kalup će je učiniti beskorisnom. Mala prilagodjvanja proteze mogu načiniti velike promjene. Učinite da i najmanje probleme sa protezom rješavate brzo. Nema razloga za čekanje jer će ti problemi kasnije biti još veći. Ako nosite protezu koja vam ne odgovara ili na kojoj je potrebno zamijeniti odredjene dijelove, nećete naškoditi samo preostalom dijelu ekstremniteta nego i drugim dijelovima tijela.

AKO IMATE PLIK ILI CRVENE MRLJE NA PREOSTALOM DIJELU EKSTREMITETA DA LI BIH TREBAO SKINUTI PROTEZU?

Možete pokušati da prilagodite protezu tako da ćete to mjesto malo više obložiti, ali ako bolovi ne prestanu ili se pogoršaju, obratite se protetičaru i zamolite ga da vam podesi protezu.

7. ZAKONSKA REGULATIVA

· imate pravo da postavljate pitanja i dobijate jasne odgovore u vezi sa bilo čime vezano što za gubitak ekstremiteta uključujući i pitanja o amputaciji, korištenje proteza bolovima kao i da se informišete o svim uslugama i programima koji vam mogu pomoći da se prilagodite novoj situaciji: fizički, emocionalno, socijalno i ekonomski.

· imate pravo tražiti zamjenu svega šta vam stvara bolove ili ne funkcioniše kako treba

· imate pravo tražiti da vam se ponude opcije iz kojih ćete vi odabrati one koje vam najviše odgovaraju

· imate pravo da razgovarate i učite od ljudi koji su prošli kroz isto iskustvo

· imate pravo da osjećate snažne emocije: ljutna, strah, tuga, usamljenost, zamor, depresije, zbunjenost, žaljenje, frustacija, sram, krivnja, panika, gubitak kontrole, nepovjerenje, bespomoćnost

· imate pravo da budete tretirani sa poštovanjem i saosjećajem

· imate pravo da mijenjate mišljenje, mijenjate osjećaje, napredujete i liječite se

· imate pravo da dobijete posao kao i svi drugi

· imate pravo da učestvujete u odlučivanju u vezi sa vašim zdravljem i blagostanjem

· imate pravo da učestvujete u svemu što je na raspolaganju ostalim gradjanima vaše zemlje, uključujući obrazovni, zdravstveni i transportni sistem, objekte za rekreaciju, politička i druga udruženja.

8. REKREACIJA I SPORT 

VJEŽBAJTE DA BI OJAČALI

Zapamtite, učenje hodanja sa protezom se radi korak po korak. Svaki dan ćete pomalo napredovati. Lagan ali siguran proces je najbolji. Ako pokušavate previše toga uraditi za kratko vrijeme, možete naudite svom zdravlju i usporiti napredak. Trebaće vam izuzetno jaki mišići nogu i bokova da biste koristi protezu.

VJEŽBAJTE JOŠ DOK STE U FAZI OPORAVKA OD OPERACIJA KAKO BISTE BRŽE OZDRAVILI. NASTAVITE I DALJE VJEŽBATI KAKO BISTE OJAČALI CIJELO TIJELO.

BAVITE SE FIZIČKIM AKTIVNOSTIMA

Nakon amputacije, bit ćete u iskušenju da vodite život koji je manje fizički aktivan, jer će vam trebati više energije da se krećete sa protezom. NEMOJTE  dozvoliti da se ovo dogodi. Vježbanje je za svakog korisno. Dokazano je da ljudi koji se bave sportom ili redovno vjezbanju, osjećaju mnogo bolje psihički i fizički. Jednostavni načini da održavate snagu su: hodanje, voznja biciklom i bavljenje sportom.

Za osobe koje su izgubile ekstremitet postoji mnogo razloga da se bave sportom i da redovno vježbaju. Učestvovanje u sportskim aktivnostima i vježbanje vam mogu pomoći da :

· provedete više vremena sa prijateljima

· izgradite samopouzdanje

· se osjećate manje potišteno
· ojačate fizički

· imate bolje emocionalne poglede

· imate bolju mišićnu gradju, kontrolu, kordinaciju i balans

9. POVRATAK U LOKALNU ZAJEDNICU

Krajnji cilj je uvijek što veći stepen povratka u život koji je prethodio amputaciji, za šta je kao što je potrebna kontinuirana medicinska i psihosocijalna pomoć i podrška. Povratak  možemo smatrati uspješnom kad gubitak ekstremiteta ne zauzima centralno mjesto u životu pojedinca.

